
«Татарстан Республикасы терлекчелегендә нәсел эше турында» Татарстан Республикасы Законының 5 статьясының алтынчы өлешен үз көчен югалткан дип санау хакында» Татарстан Республикасы закон проекты Татарстан Республикасы законнарын федераль законнарга туры китерү максатыннан эшләнгән. 
«Нәселле терлекчелек турында» 1995 елның 3 августындагы 123-ФЗ номерлы Федераль Законның 12 статьясы нигезендә, дәүләт нәсел эше хезмәте дигәндә башкарма хакимиятнең башкарма хакимиятнең федераль органнары һәм Россия Федерациясе субъектларының башкарма хакимият органнары тарафыннан булдырылган, нәселле терлекчелек өлкәсендә идарәне турыдан-туры гамәлгә ашыручы органнарының бердәм системасы аңлашыла.
[bookmark: _GoBack]«Татарстан Республикасы терлекчелегендә нәсел эше турында» 1996 елның
28 мартындагы 482 номерлы Татарстан Республикасы Законының (алга таба – 482 номерлы Закон) 5 статьясының дәүләт нәсел эше хезмәте составына керүче оешмалар һәм предприятиеләрнең төрләре Татарстан Республикасы Хөкүмәте тарафыннан билгеләнүен күздә тотучы алтынчы өлеше билгеләнгән нормага туры килми. 
Моңа бәйле рәвештә Татарстан Республикасының дәүләт нәсел эше хезмәте структурасын раслау да кирәксез булып чыга. 482 номерлы Законның 5 статьясының дүртенче өлеше нигезендә терлекчелектә нәсел эше буенча эшчәнлек белән идарәне терлекчелектә нәсел эше белән идарә буенча Татарстан Республикасы Хөкүмәте тарафыннан махсус вәкаләт бирелгән, авыл хуҗалыгы белән дәүләт идарәсенең республика органы составына керүче дәүләт органы гамәлгә ашыра. 
Югарыда әйтелгәннәрне исәпкә алып, закон проекты тарафыннан 482 номерлы Законның 5 статьясына, алтынчы өлешне үз көчен югалткан дип санап, үзгәреш кертү тәкъдим ителә. 
